
28 Hydref
Mae’r efengyl yn ôl Mathew, Marc a Luc yn enwi Simon a Jwdas ymhlith y deuddeg apostol. Gelwir Simon ‘y Selot', am ei fod, mae’n debyg, yn aelod o fudiad cenedlaethol i wrthsefyll y goresgynwyr Rhufeinig. Ni ddywed yr efengylau ai gadael plaid y Selotiaid i ddilyn Crist a wnaeth, ai dod i gefnogi’r Selotiaid ar ôl yr atgyfodiad, gan ystyried bod hynny’n ateb galwad Duw i gyhoeddi’r deyrnas.

Dywed Luc mai mab Iago oedd Jwdas. Yn ôl Llythyr Jwdas, brawd Iago ydoedd. Gall y ddau beth fod yn wir. Ymddengys mai’r un dyn ydyw â Thadeus, ei ail enw, efallai. Gan fod ei enw mor debyg i’r eiddo Jwdas Iscariot, anaml y gelwid ar Jwdas mewn gweddi ac mae’n debyg na wneid hynny ond wedi i bopeth arall fethu. Daethpwyd i’w adnabod, felly, fel nawddsant achosion coll. 

Cysylltir y ddau apostol â’i gilydd ar y dydd hwn am mai ar gyfer heddiw, yn y seithfed ganrif, y cysegrwyd eglwys yn Rhufain a oedd wedi derbyn eu gweddillion.

Cedwir pob hawl. Ni ellir atgynhyrchu, na chadw ar system adfer, unrhyw 

ran o’r cyhoeddiad hwn, na’i drosglwyddo mewn unrhyw ddull na thrwy 

unrhyw gyfrwng, electronig, mecanyddol, llungopïo, recordio nac arall, heb ganiatâd ysgrifenedig ymlaen llaw oddi wrth ddeiliad yr hawlfraint priodol, ac eithrio fel y caniateir isod.

Hollalluog a chariadus Dad, a ysbrydolaist Luc y Ffisigwr, sydd â’i glod yn yr Efengyl, i gyhoeddi cariad a gallu iachaol dy Fab: dyro i’th Eglwys, trwy feddyginiaeth iachusol ei ddysgeidiaeth ef, yr un cariad a gallu i iacháu; trwy’r un Iesu Grist ein Harglwydd.

Cyfoes
Hollalluog Dduw,

gelwaist Luc y Ffisigwr,

sydd â’i glod yn yr efengyl,

i fod yn efengylwr a meddyg i’r enaid

trwy ras yr Ysbryd

a thrwy feddyginiaeth iachusol yr efengyi,

dyro i’th Eglwys yr un cariad a gallu i iacháu;

trwy Iesu Grist ein Harglwydd,

y bo iddo gyda thi a’r Ysbryd Glân

yr holl anrhydedd a gogoniant,

yn awr ac am byth.
Ôl Gymun 110
Dad ein Harglwydd Iesu Grist,

agor ein meddyliau i ddeall yr Ysgythurau

a’n genau i gyhoeddi maddeuant

yn enw’r hwn sydd yn fyw ac yn teyrnasu

gyda thi yn undod yr Ysbryd Glân,

yn un Duw, yn awr ac am byth.

Eseia 28. 14-16

Am hynny, gwrandewch air yr ARGLWYDD, chwi wŷr gwatwarus, penaethiaid y bobl hyn sydd yn Jerwsalem. Yr ydych chwi'n dweud, "Gwnaethom gyfamod ag angau a chynghrair â Sheol: pan fydd y ffrewyll lethol yn mynd heibio, ni fydd yn cyffwrdd â ni, am inni wneud celwydd yn noddfa inni a cheisio lloches mewn twyll." Am hynny, fel hyn y dywed yr ARGLWYDD Dduw: "Wele fi'n gosod carreg sylfaen yn Seion, maen a brofwyd, conglfaen gwerthfawr, sylfaen safadwy; ni frysia'r sawl sy'n credu.
Salm 119. 89-96
Testun Beiblaidd
Y mae dy air, O ARGLWYDD, yn dragwyddol, wedi ei osod yn sefydlog yn y nefoedd. Y mae dy ffyddlondeb hyd genhedlaeth a chenhedlaeth; seiliaist y ddaear, ac y mae'n sefyll. Yn ôl dy ordeiniadau y maent yn sefyll hyd heddiw, oherwydd gweision i ti yw'r cyfan. Oni bai i'th gyfraith fod yn hyfrydwch i mi, byddai wedi darfod amdanaf yn fy adfyd; nid anghofiaf dy ofynion hyd byth, oherwydd trwyddynt hwy adfywiaist fi. Eiddot ti ydwyf; gwareda fi, oherwydd ceisiais dy ofynion. Y mae'r drygionus yn gwylio amdanaf i'm dinistrio, ond fe ystyriaf fi dy farnedigaethau. Gwelaf fod popeth yn dod i ben, ond nid oes terfyn i'th orchymyn di. 

Palm Pwyntiedig

Y mae dy air, O Arglwydd / yn dra/gwyddol :

wedi ei osod yn se/fydlog / yn y / nefoedd.

Y mae dy ffyddlondeb hyd genhedlaeth / a chen/hedlaeth :

seiliaist y ddaear / ac y / mae’n – / sefyll.

Yn ôl dy ordeiniadau y maent yn / sefyll • hyd / heddiw :

oherwydd / gweision • i / ti yw’r / cyfan.

Oni bai i’th gyfraith fod yn hy/frydwch • i / mi :

byddai wedi darfod am/danaf / yn fy / adfyd;

Nid anghofiaf dy o/fynion • hyd / byth :

oherwydd trwyddynt / hwy ad/fywiaist / fi.

Eiddot ti ydwyf • gwa/reda / fi :

oherwydd / ceisiais / dy o/fynion.

Y mae’r drygionus yn gwylio amdanaf / i’m di/nistrio :

ond fe ystyriaf / fi dy / farne•di/gaethau.

Gwelaf fod popeth yn / dod i / ben :

ond nid oes terfyn / i’th or/chymyn / di.
Effesiaid 2. 19-22
Felly, nid estroniaid a dieithriaid ydych mwyach, ond cyd-ddinasyddion â'r saint ac aelodau o deulu Duw. Yr ydych wedi eich adeiladu ar sylfaen yr apostolion a'r proffwydi, a'r conglfaen yw Crist Iesu ei hun. Ynddo ef y mae pob rhan a adeiledir yn cyd-gloi yn ei gilydd ac yn codi'n deml sanctaidd yn yr Arglwydd. Ynddo ef yr ydych chwithau hefyd yn cael eich cydadeiladu i fod yn breswylfod i Dduw yn yr Ysbryd.
Ioan 15. 17-27
Dyma'r gorchymyn yr wyf yn ei roi i chwi: carwch eich gilydd. 

"Os yw'r byd yn eich casáu chwi, fe wyddoch ei fod wedi fy nghasáu i o'ch blaen chwi. Pe baech yn perthyn i'r byd, byddai'r byd yn caru'r eiddo'i hun. Ond gan nad ydych yn perthyn i'r byd, oherwydd i mi eich dewis chwi allan o'r byd, y mae'r byd yn eich casáu chwi. Cofiwch y gair a ddywedais i wrthych: 'Nid yw unrhyw was yn fwy na'i feistr.' Os erlidiasant fi, fe'ch erlidiant chwithau; os cadwasant fy ngair i, fe gadwant yr eiddoch chwithau. Fe wnânt hyn oll i chwi o achos fy enw i, am nad ydynt yn adnabod yr hwn a'm hanfonodd i. Pe buaswn i heb ddod a llefaru wrthynt, ni buasai ganddynt bechod. Ond yn awr nid oes ganddynt esgus am eu pechod. Y mae'r sawl sy'n fy nghasáu i yn casáu fy Nhad hefyd. Pe na buaswn wedi gwneud gweith-redoedd yn eu plith na wnaeth neb arall, ni buasai ganddynt bechod. Ond yn awr y maent wedi gweld, ac wedi casáu fy Nhad a minnau. Ond rhaid oedd cyflawni'r gair sy'n ysgrifenedig yn eu Cyfraith hwy: 'Y maent wedi fy nghasáu heb achos.' "Pan ddaw'r Eiriolwr a anfonaf fi atoch oddi wrth y Tad, sef Ysbryd y Gwirionedd, sy'n dod oddi wrth y Tad, bydd ef yn tystiolaethu amdanaf fi. Ac yr ydych chwi hefyd yn tystiolaethu, am eich bod gyda mi o'r dechrau. 
Yr Eglwys yng Nghymru: Gair yr Arglwydd 2011.

